ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	Ֆինանսների նախարարություն
	08.05.2024թ.

	
	N 01/8-3/9602-2024

	ՀՀ ֆինանսների նախարարությունը քննարկել է Ձեր 23.04.2024թ. N 01.2/14886-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու և ՀՀ արդարադատության նախարարությանը գումար հատկացնելու մասին» ՀՀ կառավարության որոշման նախագիծը (այսուհետ` Նախագիծ) և հայտնում է հետևյալը՝
Գրությամբ առաջարկվում է ՀՀ կառավարության պահուստային ֆոնդից 94,099.2 հազար դրամ հատկացնել ՀՀ արդարադատության նախարարության 1093 «Դատական և հանրային պաշտպանություն» ծրագրի 11001 «Հանրային պաշտպանության ծառայություններ» միջոցառմանը՝ լրացուցիչ 15 հանրային պաշտպանի հաստիքի ավելացման համար (համաձայն գրության՝ պայմանավորված է քրեական գործերի ավելացմամբ): 
ՀՀ կառավարության 29.07.2022թ. N 1133-Լ որոշմամբ հաստատված «ՀՀ դատական և իրավական բարեփոխումների 2022-2026 թվականների ռազմավարությամբ» (այսուհետ՝ Ռազմավարություն) որպես հանրային պաշտպանների ծանրաբեռնվածության նվազեցման ուղղություն սահմանված է անհատույց իրավաբանական օգնության (pro bono) տրամադրման կառուցակարգերի զարգացումը, որի արդյունքում կստեղծվեն մեխանիզմներ, որոնք կներառեն հանրային պաշտպան չհանդիսացող փաստաբանների, փաստաբանական դպրոցի ունկնդիրների, բուհերի ուսանողների, ինչպես նաև փաստաբանական  գործունեություն իրականացնող և այլ կազմակերպությունների իրավաբանների, որոնց կողմից կտրամադրվեն անհատույց իրավաբանական օգնություն՝ միաժամանակ հնարավորինս թեթևացնելով վերջինիս ծանրաբեռնվածությունը:
Բացի այդ, հարկ է նշել, որ 2020-2023թթ. փաստացի ցուցանիշներով մեկ հանրային պաշտպանին տարվա ընթացում բաժին է ընկել միջինը 290 վարույթ ընդունած գործ (2020թ.՝ 259 գործ, 2021թ.՝ 327 գործ, 2022թ.՝ 262 գործ, իսկ 2023թ.՝ 312 գործ, այդ թվում 2020-2021թթ. հանրային պաշտպանների թիվը կազմել է 59, իսկ 2022-2023թթ.՝ 69): 2024թ. հաստատված ցուցանիշներով մեկ հանրային պաշտպանի հաշվով գործերի թիվը կազմում է 211 (69 հանրային պաշտպան): Նախագծի համաձայն քրեական գործերի թիվը 2024թ. հաստատվածի համեմատ ներկայացվել է 2328-ով ավել, որի պարագայում յուրաքանչյուր հանրային պաշտպանի գծով գործերի թիվը կկազմի 244, որը զգալիորեն զիջում է նախորդ տարիների փաստացի միջին ցուցանիշին, ինչպես նաև առաջարկվում է հանրային պաշտպանների թիվը ավելացնել 15-ով (84 հանրային պաշտպան), որի պարագայում յուրաքանչյուր հանրային պաշտպանի գծով գործերի թիվը կկազմի 201: 
Ելնելով վերոգրյալից, ինչպես նաև հաշվի առնելով ՀՀ կառավարության պահուստային ֆոնդի ծանրաբեռնվածությունը, առաջարկում ենք զերծ մնալ ՀՀ պետական բյուջեի համար՝ լրացուցիչ ծախսային պարտավորություններ առաջացնող ՀՀ կառավարության որոշումների շրջանառումից և հանրային պաշտպանների թվաքանակի ավելացման փոխարեն խնդիրը կարգավորել Ռազմավարությամբ սահմանված՝ անհատույց իրավաբանական օգնության (pro bono) մեխանիզմների կիրառման միջոցով: 

Անվճար իրավաբանական օգնության իրավունքից օգտվող անձանց հանրային պաշտպանությունը անհատույց իրավաբանական օգնության (pro bono) տրամադրման կառուցակարգերի զարգացման միջոցով ապահովելու դիտարկման անռչությամբ հարկ ենք համարում փաստել, որ նշված կառուցակարգերի արդյունավետ գործարկումը (չնայած առկա խոչընդոտներին օրինակ՝ հարկային պարտավորությունների առաջացման տեսքով) միանշանակ կարող է ազդել հանրային պաշտպանների ծանրաբեռնվածության նվազեցմանը, սակայն չի կարող ամբողջությամբ լուծել հանրային պաշտպանների հաստիքների ավելացման անհրաժեշտությունը:    
Ըստ նախագծի հիմնավորման ներկայացված տվյալների՝ քաղաքացիաիրավական ուղղվածության հանրային պաշտպանի 14 հաստիքով 2023 թվականի ընթացքում իրականացվել է ներկայացուցչություն 3.705 քաղաքացիական (վարչական) գործով, այսինքն՝ մեկ հաստիքին բաժին է ընկել միջինում 265 ներկայացուցչության գործ: Քրեաիրավական մասնագիտացմամբ հանրային պաշտպաններն 2022 թվականին 11.117 քրեական գործով իրականացրել են պաշտպանություն, այսինքն մեկ հաստիքին միջինում բաժին է ընկնել է 210 քրեական վարույթ, իսկ 2023 թվականին՝ 15.518, հետևապես մեկ հաստիքն ապահովել է միջինում 282 գործով պաշտպանություն, որի աճը նախորդ տարվա նկատմամբ կազմել է շուրջ 40%: Նշված թիվն առնվազն 2 անգամ ավելի է քննիչի տարեկան ծանրաբեռնվածության միջին ցուցանիշից:
Հարկ է նկատել նաև, որ արդեն իսկ 2024 թվականի առաջին եռամսյակում գերազանցվել է Հանրային պաշտպանի գրասենյակի կողմից վարվող քրեական գործերի համար կանխատեսված տարեկան ցուցանիշը, մասնավորապես՝ կանխատեսված տարեկան 8536 գործի փոխարեն, միայն առաջին եռամսյակում վարվել է 9812 գործ: Հետևաբար, ներկայացված կանխատեսումները հանրային պաշտպանների ծանրաբեռնվածության նվազելու վերաբերյալ փաստացի չեն իրականացել, ինչով էլ պայմանավորված է հաստիքների ավելացման հրատապ անհրաժեշտությունը: 

 




